ATOMOAREN OINARRIZKO OSAGAIAK
Daltonek bere teoria atomikoa aurkeztu zuen. Materia atomoz eratuta dagoela esan zuen, baita partikula material zatiezina. 

Erradioaktibitate naturalak, Henri Becquerel-ek aurkitua, hiru partikula-moten ezaugarriak ahalbidetu zuen: alfa, beta eta gamma izpiak. Horri esker, partikula zatiezinak ez zirela ohartu ziren. 

Hala ere, materialaren izaeraren ikerkuntzarako tresna-gisa deskarga-hodia jarri arte ez zen hasi partikula azpiatomikoen benetako aurkikuntza.


Elektroiaren aurkikuntza
Izpi katodikoen bidez aurkitu zen elektroia. Elektroia atomoaren atala denez, jakin dezakegu zatitu daitekela. Izpi katodikoak elkarren artean berdinak dira, partikulek karga/masa erlazio berdina dute.  


Thomson-en eredu atomikoa
Atomoa ezin zela zatiezina kontsideratu proposatu zuen, hau da, atomoa betea dela. Bere ustez, karga negatiboz, elektroiz, eratuta egon beharko zuen, oraindik izaera ezezaguneko karga positibodun masa batean txertatuta, baina masa hori seguraski karga positiboa duten partikula elementalez osatua egongo zen. Atomoa elektrikoki neutroa da. Eredu atomiko horrek, izpi katodikoen atomoetatik egotziak diren elektroiak dira, atomo horiek katodoaren kontra talka egiten dutenean, eta izpi horiek denak berdinak dira.


Rutherford-en ikerketa eta eredu atomikoa
Eredu horren arabera, atomoa nukleo batez eta azal batez eratuta dago. 

· Nukleoan karga positibo guztia kokatzen da.

· Azala elektroiez osatuta dago, nukleoaren inguruan biratzen, erradio orbita zirkularra eratuz.

· Materia ia-ia hutsik dago.

· Partikulen parterik handiena azalean zehar igarotzen da, ibilbidean ez dute debideratzerik pairatzen.

· Nukleotik hurbil igarotzen diren partikulak bortizki aldaratzen dituzte, eta desbideratu egiten dira.


Isotopoak
Elementu bat eratzen duten atomoak ez direla guztiz berdinak iradokitzen zuten. Propietate kimiko berdinak, baina masa desberdinak dituzten atomoak egon daitezke, eta atomo horiei isotopo deitzen zaie.

TEORIA KUANTIKOAREN HASTAPENAK








E=erradiazioaren energia
Planck-en teoria kuantikoa                      E=h.v    h=Planck-en konstantea (6,63.10-34 J.s)







v=erradiazioaren frekuentzia
Planck-ek ondorioztatu zuen gorputzak frekuentzia determinatu bateko erradiazioaz egotziriko energia, energia-kantitate funtsezko baten multiploa zela. Energia horri kuantu izena jarri zion eta tenperaturaren independentea zen. Energia kuantizatuta dago, ez-jarraia da.

Materiarekin eta elektrizitatearekin gertatu den bezelaxe, energia ez da magnitude jarraitua kontsideratuko, funtsezko kantitate batzuen multiplo osoek eratuta dago: energiaren kuantua.

BOHR-EN EREDU ATOMIKOA (EREDU MEKANIKO KLASIKOA)

· Elektroia nukleoaren inguruan orbita zirkularrak eginez higitzen da. Espazioa kuantizatuta dago, hau da, zona baimenduak daude maila deituak, eta baimenduta ez dauden zonak ere. Orbitaz aldatzen ez den artean, ez du bere energia aldatzen.
· n- zenbaki kuantiko ngusiak nukleoaren inguruko mailak definitzen ditu. Orbitan dagoen elektroiaren energiak eta erradioak kuantizatuta daudela esan nahi du. 
· Atomoak energia xurgatzen edo igortzen duen guztietan, kuantu osoetan egiten du, eta hori elektroiak mailen arteko iragaite bat jasatzen duelako da.

Bohr-en eredu atomikoan egindako aldaketak

· Eredu atomikoari egindako aldaketetatik garrantzitsuena A.Sommerfeld-i zor zaio. Orbita zirkularrak eta eliptikoak egin zitzakeela iradoki zuen. Zenbaki kuantiko nagusia, n, eta beste bat, orbitaren eszentrikotasunak definitua. Zenbaki kuantiko berri horrek zenbaki kuantiko azimutal izenna hartu zuen, l.

· Zenbaki kuantiko magnetikoak (ml ) elektroiaren orbitak espazioan izan ditzakeen orientazio desberdinek definituta dator.

· Elektroiak bere baitan egindako biraketa spinaren zenbaki kuantikoak (ms) definitzen du. 
EREDU MEKANIKO-KUANTIKOA

Planck-en teoria kuantikoan, uhin-korpuskulu bitasuna edo dualitatean eta ziurgabetasun printzipioan oinarritzen da. Eredu honen alde karakteristikoenak teoria fisikoetan oinarritu ziren.

Uhin-korpuskulu bitasuna edo dualitatea


Elektroiek ezagutu ohi den portaera korpuskularra ez ezik, uhin-portaera ere arkez dezakete.

Ziurgabetasun printzipioa


W.Heisenberg-ek ziurgabetasu-printzipio ospetsua enuntziatu zuen: “kontzeptualki 
ezinezkoa da, aldi berean eta zehaztasun osoz, higitzen ari den partikula baten momentu 
lineala, p=m.v eta posizioa, x, jakitea”.


Eredu mekaniko kuantikoaren oinarrizko printzipioak

· Atomoa eta molekula baimendutako egoera energetikotan baino ezin da existitu. Egoera energetikoen aldaketa energiaen xurgapenarekin edo igorpenarekin gertatzen da.
· Atomo edo molekula baten energia-aldaketa, energia berdineko fotoi bat igorriz edo xurgatuz burutzen da.
· Atomoarentzat baimendutako egoera energetikoa lau zenbaki kuantikotan desberdintzen da. Atomo edo molekula baten barnean elektroi bakoitzaren gutxi gorabeherako egoera (aukitzeko eskualdea eta balio energetiko probableak) deskribatzeko eta kalkulatzeko Schrödingerren ekuazioa (uhin-funtzioaren ekuazioa) erabiltzen da. 

Elektroiaren energia, posizioa eta abiadura posibleak kalkulatzen dira. Izatez, ψ2  (bere karratuak) elektroien egoera energetiko zehatza kalkulatzen da, hau da, elektroiak atomoan betetzen duen orbitala zehazten du.
· Elektroia nukleoaren inguruko espazioaren eskualde baten (orbitala) gehiago edo gutxiago dispertsaturik mugitzen ari den hodei elektronikoa moduan definitu daiteke.
Eredu mekaniko kuantikoak atomoaren beste ezaugarri guztiak onartzen ditu: atomoa ia hutsik dago eta, erdigunean nukleoa protoi eta neutroiekin osatuta, atomoaren masa gehienarekin eta positiboki kargatuta.
ORBITALA ETA ZENBAKI KUANTIKOAK
· Zenbaki kuantiko nagusia, n:
Balio bakoitzak maila bat izendatzen du. Zenbaki hori orbitalaren tamainarekin erlazionatuta dago. Zenbat eta handiagoa n-ren alioa, elektroiaren nukleorainoko batez besteko distantzia handiagoa izango da. Bere balioa zenbaki osoa eta positiboa izan behar da.
· Zenbaki kuantiko azimuala edo momentu angeluarra, l:
0 eta n-1 arteko balio osoak:

l=0 → s        l=1  → p         l=2 →d         l=3→ f

Orbitalaren formarekin erlazionatuta dago, momentu angeluarraren moduluarekin eta orbitalaren energiarekin. Energia zehazten du.
· Zenbaki kuantiko magnetikoa, m edo ml: 

-l eta +l arteko balio oso guztiak hartzen ditu (zeroa barne). Orbitalak espazioan duen orientazioarekin erlazionatuta dago (orbitalaren notabidea).
· Spinaren zenbaki kuantikoa, s edo ms:
-1/2 eta +1/2. Elektroiak bere baitan egiten duen biraketarekin erlazionatuta dago (errotazioa).
ATOMO BATEN KONFIGURAZIO ELEKTRONIKOA 
· Eraikuntza-araua (Aufbau printzipioa)
Funtsezko konfigurazio elektronikoa lortzeko, elektroiak banan-banan atomoaren orbital eskuragarrietan eta energiaren ordena hazkorrean jarri behar dira. Energiaren mailen ordena Moeller-en diagramak adierazten du. 
· Pauli-ren esklusio printzipioa
Atomo bereko bi elektroik ezin ditzakete lau zenbaki kuantikoak berdinak eduki.

Orbital berdina hartzen badugu n, l, m berdinak izango dira baina s desberdina izango da: +1/2 edo -1/2. Bi aukers bakarrik daudenez orbital berean gehienez bi elektroi sar daitezke.

· Hund-en anizkoitasun maximoaren araua
“Zenbait elektroik orbital degeneratuak (d,p,f orbitalak) -energia berdinekoak-betetzen dituztenean, orbital deberdinetan eta spin paraleloekin kokatuko dira, ahal den neurrian”.
